
இல்லறவியல் அதிகாரம் 10

அல்லவை தேய அறம் பெருகும்-நல்லவை நாடி, இனிய சொலின். - 96 பிறருக்கு நன்மை தருவதை அறிந்து, இனிமையான சொற்களைச் சொன்னால், துன்பங்கள் ஒழியும்; நன்மை பெருகும்.

நயன் ஈன்று நன்றி பயக்கும்-பயன் ஈன்று பண்பின் தலைப்பிரியாச் சொல். 97 நன்மை உண்டாகும்படி சொல்லி பண்போடு இனிய வார்த்தைகள் பேசுகின்றவனுக்கு இன்பம் தந்து, நன்மையும் ஏற்படும்.

சிறுமையுள் நீங்கிய இன்சொல், மறுமையும் இம்மையும், இன்பம் தரும். 93 பிறருக்குத் துன்பம் உண்டாகாத இனிய சொற்களைக் கூறுகிறவனுக்கு அப்பொழுதும் பிறகும் நன்மை உண்டாகும்.

இன் சொல் இனிது ஈன்றல் காண்பான், எவன்கொலோவன் சொல் வழங்குவது? 99 இனிமையான சொல்லால் இன்பம் தருவதைக் கண்ட பிறகும், கடுமையான சொற்களைப் பேசுவது ஏனோ?

இனிய உளவாக இன்னாத கூறல்

கனி இருப்ப, காய் கவர்ந்தற்று. 100 இனிமையான சொற்கள் இருக்கும்போது அவற்றை விட்டு, கடுமையான சொற்களைக் கூறுவது, பழம் இருக்கும்போது காயைப் பறித்துத் தின்பது போன்றது.

